
வாழ்க்கை நலம்





போகின்றார்! சிறியோரே வந்து சேர்கின்றனர். நல் நட்பை நாடிச் செல்கின்றார்! ஆனால், கிடைத்ததோ தீ நட்பு! செங்கோன்மையைத் தேடிப் போகின்றார்! கிடைத்ததோ கொடுங்கோன்மை! இந்த அவல நிலை திருவள்ளுவரைக் கடுமையாகப் பாதித்துள்ளது. அதனால் பொருட்பால் முடிவில் ஆற்றாமை மீதுார மானுடததைத் திட்டுகிறார்



      "ஏவவும் செய்கலான் தான்தேறான் அவ்வுயிர்

       போஒம் அளவும்ஒர் நோய்"

      "சொல்லப் பயன்படுவர் சான்றோர் கரும்புபோற்

       கொல்லப் பயன்படும் கீழ்"




என்றெல்லாம் கடிந்து பேசுகின்றார்! ஆ த லா ல், திருவள்ளுவருக்கு அன்று வாழ்ந்த மானுடத்தின்மீது கட்டுக்கடங்காத கோபம்! மீண்டும் திருவள்ளுவர் ஆழமாகச் சிந்திக்கின்றார்!

அந்த ஆழ்ந்த சிந்தனையின் வடிவு, இன்பத்துப்பால் செய்ய முற்பட்டது! இன்பத்துப்பாலின் நிகழ்வுகளை இல்லறவியலிலும் திருவள்ளுவர் கூறியிருந்தும் மீண்டும் இன்பத்துப்பால் செய்யமுற்பட்டதேன்? இல்லறவியலிலும் கூறியவை இல்லற வாழ்வின் செயல் முறைகள்! கோட்பாடுகள்! காமத்துப்பாலில் சொல்வது காதலின் சிறப்பு-காதலர்களின் அகநிலை, பு ற நி லை க் கடமைகள் ஆகியனவாம்! காமம் சார்ந்த வாழ்க்கை அருமையானது! பொறுப்புகள் மிகுதியும் உடையது! காதல் வாழ்க்கையில் எல்லோரும் சிறப்படைய முடியாது, சிலரே வெற்றிபெற இயலும்!



      "மலரினும் மெல்லிது காமம் சிலரதன்

       செவ்வி தலைப்படு வார்"




என்பது திருக்குறள். பொருளும் அறமும் சிறக்க நன் மக்கள் தேவை. நன்மக்களைத் தருவது இல்லறந்தானே! அதனால் நாட்டின் வரலாற்றைச் சீராக இல்லறக்கூடிய இல்லறதிற்கு அடிப்படையாக இரண்டு பகுதிகளாக இயக்கினார்.

